
Introduksjon

Ordet struktur vekker knapt homiletiske horn-
musikk i brystet pd norske prestar. Samstundes
veit me at preiker utan form og framdrift har
ein tendens til 4 aktivere den mentale skjerm-
sparinga hos folk i kyrkjebenkene. Form er
viktig i all kommunikasjon. Nade den standup-
komikar som rotar med poenget slik at punch-
line kjem for tidlig. Vedkomande far usentimen-
talt erfare at det er struktur som gjer ein vits til
ein vits.

Formgjeving er krevjande, og manglande
struktur er merkbar — bade i vitsar og i preiker.
Mange predikantar kjenner utfordringa med &
skulle etablere gode struktur i det ein vil for-
midle frd preikestolen. Dette kan ha fleire ar-
saker. For enkelte skuldast det manglande tid til
torebuing. Det kan vere tidkrevjande & utarbeide
ein god struktur. Det kan ogsa ha med mang-
lande trening; & etablere ein god preikestruktur

representerer ei form for praktisk handverk som
krev kunnskap, ferdigheiter — og sprakleg teft. Ei
tredje utfordring kan vere knytt til manglande
medvit om at arbeid med struktur er viktig for at
ein skal nd fram med ein bodskap. Har ein som
predikant lite forstding for at form kan bidra til
4 prege innhaldet, kan ein ende opp som ein
mindre spennande forkynnar enn nedvendig.
Dette tener ikkje den enkelte prest, heller ikkje
evangeliet.

Tradisjonelt har det blitt lagt lite vekt pa struk-
tur i norsk homiletikk. Dette star i kontrast til
nyare amerikansk homiletikk som er svaert opp-
tatt av kva strukturen betyr for formidlinga.

[ det fyljande skal me sji nerare pi nyare
homiletikk og drefte korleis preikestruktur vert
forstatt innanfor ein deduktiv og ein induktiv
homiletisk tradisjon. Me avgrensar oss til utvald
litteratur fra 1950-tallet og framover. I artikkelen
sper me innleiingsvis:

1) Korleis har arbeidet med struktur blitt for-
statt i tidlegare norsk homiletisk tradisjon, her
representert ved Carl Fredrik Wislgff? Deretter
utvidar me perspektivet og sper; 2) Korleis har
arbeidet med struktur blitt forstatt i nyare
amerikansk homiletikk, her representert ved
Fred Craddock, Eugene Lowry, David Buttrick og
Joseph Webb? Med utgangspunkt i tekstar fra
desse vil me drefte korleis norske prestar kan
hente inspirasjon til eige arbeid med preike-
struktur. Artikkelen har bide historisk-homile-
tisk og praktisk-teologisk sikte.

Preikestruktur i norsk kontekst

I byrjinga av det 20. arhundret vart formspars-
maél diskutert i den homiletiske litteraturen.
Ambisjonen var d finne fram til ei moderne
preikeform i kontrast til den meir pietistiske
tradisjonen. Idealet vart lgfta fram av liberale
teologar, men desse kom i liten grad til & prega
homiletikkfaget. Dette skuldast primeert den
dialektiske teologi, som vaks fram etter forste
verdskrig. Den dialektiske tradisjonen sig med
skepsis pa all teologi som ein oppfatta som
antroposentrisk i si tilnerming. Karl Barths
understreking av at Guds ord kjem utanfrd kom
til & prege homiletisk ideal. I dialektisk teologi
sdg ein pi preika fundamentalt som skriftfor-
tolking. Tekstpreika vart framheva som det som
passa med openberringa sin karakter.

Dette teologiske paradigmet bidrog til at homi-
letiske lerebgker vart dogmatisk orientert, og
primert opptatt av preikas vesen og innhald.
Predikanten vart i dialektisk teologi forstatt som
ein herold, ein ambassader for evangeliet. Det
var lite fokus pd predikanten som person.
Arbeid med struktur vart p4 same mate sett pa
som underordna. Ikkje for pd 197yo-talet byrja
ein pa nytt & arbeide med struktur innan homil-
etikken (Weider 1970:234ft), og forst fri 1980-
talet vart preikeform gjeve fornya fokus i norske
leerebgker (Skjevesland 1981 og 1995).

Ein sentral representant for det homiletiske
grunnsynet som kom til & prege norske preike-
stolar frd 1950-talet og utover var Carl Fredrik
Wisleft. I forste utgiva av ”Ordet fra Guds
munn” (1951) skriv han eit kapittel med tittelen
"Tekst — tema — preken”. Her skriv Wisleff om
disponering og struktur. Dette er tatt bort i

seinare utgaver, noko ein kan forstd ut frad Wis-
loffs dogmatiske utgangspunkt. Det var preika
sitt teologiske innhald han var opptatt av. "Det
som prekenen har felles med andre slags offent-
lige taler er av meget underordnet betydning.
Forst det som skiller den fra alt annet er virkelig
av interesse. Dette er evangeliet,” skriv han i 2.
utgave (1963:11).

Wisleff har eit avdempa forhold til struktur.
Og nar han forst skriv om struktur i 1951-utgava
er alle eksempla hans pi gode preiker disposi-
sjonar i tre punkt. Dette var ein tradisjon som
blant anna Bjarne Weider, praktikumsrektor ved
Det teologiske Menighetsfakultetet, hadde gjort
seg til talsmann for. Strukturen i trepunkts-
preika var enkel: Preika skulle kunne uttrykkast
i éin temasetning. Denne skulle kunne destil-
lerast til tre hovudpunkt, og desse vart si brotne
ned i ytterligare underpunkt. Dette var ein
struktur forma av ein teologisk tradisjon som la
vekt pa kristen lere, og trepunktspreikene vart
gjerne strukturert ut fra fyljande skjema

I.  Eksegese: Kva teksten seier.

II. Dogmatikk: Kva truslaera seier.

I11. Applikasjon: Konsekvensar for trua./Kor-

leis dette skal praktiserast.

Styrken med denne maten & strukturere prei-
kene pa var at fast struktur gav einskap og orden
til preika. Ei temasetning gjorde det lettare a
halde fokus, samstundes som forma gav rom for
variasjon: Dei tre punkta kunne ha indre stig-
ning, dei kunne henge saman i eit utviklingslep
eller vera argument som bygde pi kvarandre.
Mange predikantar arbeidde systematisk med &
finne pedagogiske overskrifter til sine tre punkt
— for slik & gjere dei lettare & hugse. Trepunkts-
preika vart etterkvart den dominerande forma,
og i amerikansk kontekst vart "three points and
a poem” synonymt med tradisjonell preikestruk-
tur.

Nye ideal — fokus pa form

Etter kvart vaks det fram kritikk av denne maten
4 strukturere preikene pi. Enkelte kritikarar
meinte at trepunktspreikene hadde ein tendens
til & bli forutsigbare og kjedelege. Ei anna inn-
vending var at trepunktspreika representerte eit
ideal som ikkje tok omsyn til kva det var som
skulle forkynnast; alle tema og ulike typar prei-

ker vart sett pa same skjema.

Utover 1970- og 8o-talet vart stadig fleire
innan faget opptekne av 4 utvikle nye matar
tenke preikestruktur pa. Ein grunnleggande
motivasjon var auka forstiing av at form pa-
verkar innhald. Trepunktstrukturen var eit ideal
som la vekt pa trua som kognitiv storleik, hevda
kritikarane. Dette kunne passe nér ein utla pau-
linske tekster, eller forsoningslera. Men kva
med alle forteljingane i Bibelen, poesien og det
faktum at Jesus tala i likningar, ikkje i trepunkts-
preiker med underpunkt?

Den viktigaste nytenkinga innan faget vaks
fram i USA gjennom rersla som vart kjent
under namnet "The New Homiletic”. Det er
knapt rett & omtale rersla i eintal, sidan den i
realiteten omfatta eit mangfald av homiletiske
retningar. Det desse hadde til felles var eit for-
nya fokus pa tilheyrarane og resepsjon, den
enkelte lyttars oppleving av preika.

Det er sagt at dd Fred B. Craddocks "As One
Without Authority” vart publisert i 1971, vart
ein ny @ra i nordamerikansk homiletikk fodd
(Lowry 1993:93). Craddock sette struktur pa
dagsorden og gjorde termane induktiv og deduk-
tiv til standardord i faget. I klassikaren fra 1971
skildrar han situasjonen for preika pa denne
maten: Folk har ikkje lenger tiltru til det reli-
giose spraket i kyrkja, som heng fast ved sine
gamle uttrykksmatar. Fjernsynet har paverka
folk sin maite & ta inn stoff pa. Vektlegginga av
kommunikasjon har gatt fra ord og forteljing til
det synlege og bilete. Det er dessutan blitt eit
nytt forhold mellom tala og tilhgyrar. Predikan-
ten kan ikkje lenger ga ut fra at det er allmenn
respekt for autoriteten hans som ordinert eller
autoriteten til institusjonen hans eller til Bi-
belen. Craddock konkluderer med at: "Forkyn-
ning i ein endra kontekst krev noko anna, ikkje
berre noko meir.” (1979:18)

Den ridande preikemetoden, som Craddock
stiller kritiske spersmal ved, omtalar han som
ein deduktiv preikemite. Predikanten startar
med konklusjonen og utfaldar denne, gjerne i
tre punkt med underpunkt. Fordi konklusjonen
kjem for utfaldinga av argumenta er dette ifolgje
Craddock

"ei hogst unaturleg form for kommunikasjon,
med mindre ein tar som ein gjeven fore-

setnad at tilhgyraren er passiv og aksepterer
talaren sin rett eller autoritet til 4 dra ein kon-
klusjon som han s tilordnar tilheyraren si tru

og sittliv.” (1979:57)

Denne preikematen understrekar autoriteten til
predikanten. Det er ein monolog, utan bidrag
fra tilhgyraren. Craddock sitt alternativ til denne
tradisjonelle tilnerminga var ein struktur der
ein snur dette mensteret ved a gd fra deduktiv til
induktiv tilnzerming. Det skjer alt induktiv ten-
king i presten sitt studerkammer nir han kjem
fram til ein konklusjon, som sa blir startpunkt
for ei deduktiv preike, argumenterer Craddock.

"Kvifor ikkje sundag morgon gjenta den
induktive turen han tok tidlegare og sji om
tilhgyrarane hans kjem til same konklusjon?
...dersom dette er gjort godt, sa treng ein ikkje
a applisera konklusjonen pa tilhgyrarane sine
liv. Dersom dei har gjort turen, sa er det deira
konklusjon, og fylgjene for deira eigen situa-
sjon er ikkje berre klar, men ogsa umogeleg a
distansera seg frd.” (1979:57)

Den induktive preika tek utgangspunkt i er-
faringar som er velkjende for tilheyraren, og gar
fra desse til ei meir generell sanning. Det er ei
rorsle som gar nedanfrd, fra det naere og kjente,
og til det meir generelle og abstrakte. Skilnaden
mellom dei to modellane kan illustrerast slik:

Deduktiv preike:

Allmenn sanning

Applikasjon til livet

Induktiv preike:

Einskilde erfaringar fra livet

Allmenn sanning

Ifolgje Craddock er det visse vilkir som ma opp-
fyllast for at ei preike skal vera induktiv. Den ma
vera opptatt av konkrete erfaringar, ikkje berre i
innleiinga, men gjennom heile preika. Vidare
ma preika ha framdrifi; den ma gjennom sin

oppbygning veere i stand til 4 gje tilhegyraren
plass, slik at vedkomande kan komme fram til
ein konklusjon som er hans eigen, ikkje berre
talarens.

Det er tre kvalitetar som kjenneteiknar korleis
Craddock tenker om preikestruktur: Preika ma
ha rersle og framdrift; dette skapar forventning
og motiverer tilhgyraren til & fylgje med slik at
vedkomande vert open for bodskapen. Preika
ma vidare ha ein raud trdd som held rersla
samla pa veg mot poenget. Den tredje kvaliteten
er knytt til fantasi og ferestellingsevne for &
tolka kyrkjelyden og for & forma preika slik at
den reflekterer realitetane i tilheyrarane si livs-
erfaring s preika vert ei gjenskaping av maten
livet vert erfart, men no ilys av evangeliet.

| kjolvatnet av Craddock

Fred Craddocks bok "As one Without Authority”
kom til & representere eit paradigmeskifte innan
homiletikkfaget. Ein av dei som arbeidde vidare
langs det induktive sporet var Eugene Lowry. I
boka "The Homiletic Plot” frd 1980 presenterer
han ein dramaturgisk inspirert preikestruktur,
som ein mellomting mellom induktiv og narra-
tiv preike.

Lowry meiner mange predikantar var blitt
oppleerd til & sjd pa preika som ein ting. Dette
impliserer at ein konstruerer preiker ut fra
logikken i dei ideane ein puttar inn i preika.
Problemet er at ei preike ikkje er eit logisk
byggesett. Ei preike er ei hending som fylgjer for-
teljingas logikk i det kommunikative samspelet
mellom predikant og kyrkjelyd (1980:10). Lowry
hevder at ei preike ma ta utgangspunkt i eit folt
problem, som treng loysing. Dette erfarte pro-
blemet/misforholdet er ikkje berre ngkkelen til
4 forme ideane; det er og ein nekkel til & stotte
ideen gjennom heile preikeprosessen. Om-
grepet plot er difor nekkelen til bide preikefore-
buing og preikeframfering.

Eit homiletisk plot kan framstillast grafisk pa
fylgjande mate (Jfr. figur):

1) A setja opp problemet.

2) A analysera spenningane.

3) A avslgra hintet om ei lgysing.

4) A oppleva evangeliet.

5) A snakke om forventa konsekvensane.
Modellen skal ikkje forstaast vertikalt som ein

disposisjon, men horisontalt som ei tidslinje,
fordi preikeplotet er tidsorientert — ei hendig i
historia med byrjing og slutt.

1 o2 5 o
%

3

Konkret ser Lowry for seg at predikanten brukar
dei forste tre minuttane av preika til 4 skildre
problemet slik at det vert folt av tilhgyraren. I
andre scene skal predikanten presentere spen-
ningane. Ein diagnose ma stillast slik at folk
kjenner seg att. Det er viktig at ein ikkje berre
skildrar eller illustrerer problemet pd ein over-
flatisk mate; da vert ogsa evangeliet overflatisk.
Teologien ma verta tydeleg, fordi synet pa synda
og problema i verda méa samsvara med det evan-
gelium ein presenterer.

I tredje scene kjem vendepunktet, eit hint om
loysing. Her kjem evangeliet, ikkje som ei for-
venta lgysing, men som ei openberring, ei opp-
leving som set heile problemet i eit nytt lys. I
fjerde scene skal ein sjd pa det som var proble-
matisk i dette nye perspektivet. Evangeliet pro-
klamerast som svar pa problemet i andre scene.
Dersom preika har gjort tilhgyraren klar for det,
kan evangeliet opplevast, ikkje berre som ord,
men som ei erfaring, som noko som rerer ved
ein. I femte scene er det fokus pa konsekven-
sane. Predikanten skal seia: "I lys av at evange-
liet har gjort sitt verk i oss, kva kan me no for-
venta, kva skal no gjerast eller kva er no
mogeleg?” (1980:671f)

Dette er ein mate 4 tenke struktur i preika p3,
som er inspirert badde av Craddocks induktive til-
nerming (nedanfra-perspektiv), og ein narrativ
modell. Gjennom 4 etablere eit plot og utfalde
dette, kan strukturen bidra til & skape framdrift,
fokus og engasjement.

Om & lage "kino” i hovudet til lyttaren

David Buttrick er ein sentral representant for
nyare amerikansk homiletikk. I boka "Homiletic
- Moves and Structures" frd 1987 tek han ut-

gangspunkt i strukturspersmal og sper med ut-
gangspunkt i eit sprakfenomenlogisk perspektiv
— kva gjer spriket? Kva skjer nir meining for-
mar seg i medvitet og ein bodskap festar seg i
sinnet?

Buttrick meiner spriket er med pi & skape
verda slik me er medvitne om henne. Ved at
orda set namn pé ting, vert me merksame pa
dei. For kvar ny ting me lerer, vert vart eige
medvitsunivers storre. Nar me brukar ord til &
fortelje historier om oss sjelve, stir me fram
som personar og fir ein identitet. Med utgangs-
punkt i dette seier Buttrick at preika ma byggja
opp vart trusmedvit ved & vise og sette namn
pa truas verd, og pa Gud i verda. Ved & fortelje
historia om Jesus, som ei historie som har med
oss og gjere, bygger me kristen identitet. Nar
predikanten lukkast pa preikestolen, er ved-
komande med og formar medvitsuniverset —
bade til enkeltindivid og til kyrkjelyden som fel-
lesskap.

Korleis kan ein bruke spraket for at preika skal
lukkast med dette? Buttrick svarar at ein gjer
dette ved & konsentrere seg om to ting: moves,
dei sekvensane eller stega preika er bygd opp av,
og structures, maten dei er sett saman pa. Han
tar utgangspunkt i korleis me nyttar spriket i
ein samtale, og kallar sekvensane moves (rors-
ler/steg) for & understreka det dynamiske i men-
neskets mate & forstd pa. Preika skal ikkje vere
strukturert ut frd dei tradisjonelle tre punkta.
Desse vert lett redusert til statiske leerepunkt og
minner sjangermessig om framstillinga i ei
leerebok. Malet er at strukturen skal etterlikne
samtalen sin tankegang og logikk. Strukturen
vert til nir predikanten har arbeidd si lenge
eksegetisk og littersert med teksten at teksten
formar ei meining i medvitet til predikanten.
Denne mi brytast ned til ein tankegang med
steg, som sa kan formulerast i enkle setningar.

Buttrick gjer seg til talsmann for at preika skal
ha fem—seks steg som etterliknar tankegangen i
ein daglegdags samtale: Partane snakkar ferst
om ein ting, sd om ein annan, si om ein tredje.
Slik gar samtalen framover, steg for steg. I sam-
talen kan me skifta tema raskt og likevel fa
tankegangen med oss.

Nar predikanten talar til ei forsamling ma han
bruke lenger tid. For at ein bodskap skal festa seg

hos tilhgyraren ma ein minst bruke tre minutt
pa denne eine bodskapen, hevdar Buttrick, men
ikkje lenger enn fire minutt. D vert den post-
moderne, fjernsynspaverka tilhgyraren ukon-
sentrert. Altsd ber preika vera samansett av
tre—fire minuttars delar eller steg. Nar desse
delane heng tematisk saman, er dei i stand til &
formidle ein tydeleg bodskap samtidig som ein
sikrar framdrift. Lyttaren kan fylgje preika om-
trent som ein ser film. Utfordringa er 4 lage
”kino” 1 hovudet pd lyttaren og fa til god “klip-
ping”. Ulike scener fyljer etter kvarandre basert
pa ein indre struktur. Om denne manglar, risi-
kerer preika & bli redusert til snapshots som
minner meir om ein konvolutt med usorterte
feriebilete enn ein film.

Pa same mate som ein kjede av setningar
dannar meining i ein samtale, formar stega i
preika ein tankegang, ein meiningsstruktur i
medpvitet til tilheyraren. Difor er det viktig at
kvart steg vert utforma slik at det festar seg for
preika forer vidare. Den teologiske bodskapen
mé vera formulert som ein enkel setning og
tydeleg sagt i byrjinga og i slutten av kvart steg,
for det som er uklart, vert viska ut i medvitet. Sa
mé bodskapen utfaldast. Han gjer dette ved &
knytte til levande erfaring, til metaforar og
bilete, vitnesbyrd og illustrasjonar.

Bileta som skal danna seg hja tilhgyraren, ma
std i ein form for indre samanheng slik at dei
dannar ein heilskap og ikkje mange lausrivne
bilete. Som hjelp til dette foreslar Buttrick at ein
ikkje vel endeleg ut bilete, metaforar og illustra-
sjonar for heile strukturen og tankegangen i
preika er klar. Han set opp eit skjema for preika,
der han fyller inn metaforar, bilete og illustra-
sjonar slik at han ser korleis dei fordeler seg i
stega i preika. Slik kan ein betre sja om bilet-
bruken byggjer opp under hovudbodskapen i
preika, og oppdage om bilete dreg i ei anna ret-
ning.

Pa same tid som det md vere samanheng i
stega, md dei ogsd ha variasjon. Det kan ein
gjere ved 4 velje ulike synsvinklar for kvart steg.
Overgangen {1 eit steg til eit anna kan til demes
gd pa motsetning eller assosiasjonar — ein kan
skifte fra det personlege til det allmenne, eller
ein kan avslutte med eit overraskande klimaks
som i ei forteljing etc. Sidan mange preiketeks-

tar er forteljingar, hover denne modellen godt.
For at folk skal henga med og bodskapen festa
seg, er det viktig at samanhengen mellom stega
fylgjer logikken fra tankegangen i ein samtale.
Difor seier Buttrick at testen pa ein god struktur
er nar ein merkar at det er flyt mellom stega,
slik at preika har det same preget som ein finn i
ein samtale.

Den manusfrie preika

Craddock, Lowry og Buttrick hgyrer til den
forste generasjonen av homiletikarar innan
"The New Homiletic”. Etter dette har det kome
nye stemmer som pregar faget. Joseph M. Webb
er ein av dei som har markert seg med eit
preikeprogram der nettopp struktur vert sett pa
som avgjerande. Men Webb skiljer seg pi eit
punkt klart ut. I boka "Preaching without notes”
(2001) er han eksplisitt pa at for at induktive
preiker skal verka etter sin hensikt, 4 skapa del-
taking fra tilhgyraren, ma preika haldast utan
manus. Det er den beste méten 4 skapa ein ekte
kontakt mellom predikant og tilheyrar, og det
gjer predikanten til eit autentisk vitne der bod-
skapen kjem frd predikantens hjarta og ikkje
fra ei side i predikantens preikemanus (Webb
2001I:25-30).

Det & etablere struktur (outline) er den vikti-
gaste oppgéva for ein predikant som vil forebu
seg til & gi pa preikestolen utan manus. Nek-
kelen til memorering og trygg framfering er god
struktur, og Webb legg stor vekt pd at ein ma
arbeida grundig for & forbetre strukturen gjen-
nom & isolere, arrangere, merke og evaluere
materialet ein arbeider med.

Sjelv om Webb legg vekt pa at preika ikkje skal
skrivast ned, rar han til at predikanten noterer
flittig under tekststudiet, sa ein samlar det ein far
av idear og assosiasjonar. Fer ein startar pa
strukturen, ber ein formulera ei temasetning
med den sentrale ideen. Sidan Webb vil ha ei
induktiv preike (nedanfri-perspektiv) skriv han
denne setninga nedst pa arket. Ei viktig oppgave
er 4 finne ein grunnleggande metafor eller bilete
for bodskapen i preika. "For at ein offentleg tale
skal vera samanhengande, flyta godt og bli
hugsa, ma talen vera strukturert rundt ein meta-
for, noko tanken kan festa seg til.” (2001:48)

Webb er oppteken av at dei ulike momenta i

preika ma veere av ein slik karakter at dei kan
feste seg i minnet — bade til predikanten og til
lyttaren. Momenta ma ha evne til & kunne bli
hengande. Ein god preikestruktur har klart
markerte delar, avgrensa og einskaplege, med
berre ein ide. Webb hevder at dette er ein av dei
viktigaste skilnadane mellom modellen han pre-
senteter, og tradisjonell deduktiv struktur. Sist-
nemnde kunne med alle sine punkt og under-
punkt utgjere ein svert kompleks struktur som
det var krevjande & memorere.

Stofftilfanget til preika hentar Webb fra ekse-
getisk arbeid. Kombinert med dette jaktar han
stoff fra fire andre temafelt: aktuelle hendingar,
populerkulturen, historia og eigne opplevingar.
Nar alt dette stoffet er samla, anbefaler Webb &
isolere det innsamla materialet til einskaplege
sekvensar og sikre at kvar sekvens berre har éin
bodskap.

Neste del av arbeidet er & arrangere sekven-
sane i logisk rekkefolgje og knytte dei saman.
Det mi vera flyt og framdrift i preika. Ei klar og
konsis organisering er nedvendig for & kunne
hugse preika utan stette i manus. I tillegg ma
sekvensane ha variasjon og ikkje vera for like —
da vert dei lett utydelege i forhold til kvarandre.
Webb drefter og slutten pa preika. Ifelgje Webb
ber predikanten avslutte med & antyde kva det
som er sagt, kan fora til; helst skal ein peika pa
eit eller fleire handlingsalternativ. "Her er noko
du kanskje skal vurdera 4 gjera som eit resultat
av det me har snakka om i dag. Prev dette, eller
kanskje du vil preva dette.” (2001:64)

Neste steg i prosessen, og dette er knytt opp
mot framferinga, er a4 gi namn til sekvensane.
Dette skal gjera det enkelt & memorere struk-
turen — titlane er ikkje for tilhgyraren. Malet
med strukturen er ikkje at tilheyraren skal
hugsa den, men at strukturen forer dei ein be-
stemt stad. Dette oppnar ein gjennom ein sterk
logisk samanheng mellom sekvensane, slik at
ein sekvens opnar for den neste. Og ved & kunne
tale utan manus kan predikanten i sterre grad
kome neer dei han preiker til. Det er serleg det
mentale nzerveeret i den faktiske preikehendinga
som Webb er opptatt av.

For & sikre at predikanten har utvikla ein
struktur som “glir”, ber denne testast ut. Dette
handlar om eving i fleire omgangar; ein testar

overgangar. Predikanten mé sperje om preika
med alle sekvensane utgjer ein einskap, om
sekvensane heng saman, og om preika har ei
byrjing og ein slutt. Ofte vil overgangen fra ein
sekvens til ein annan avslera svak struktur. Det
er viktig 4 kjenne etter om overgangen mellom
sekvensane vert opplevd naturleg. Om ikkje risi-
kerer predikanten 4 slite med a hugse kvar han
skal rundt neste sving i preika, noko som kan
skape utfordringar pa preikestolen.

I Webbs metode kan me finne innslag bade fra
Craddock (induktiv tilnerming), Lowry (fokus
pad dramaturgi) og Buttrick (sekvenstenking
kombinert med tydelig struktur). Det som skil
Webb fra desse tre — og som knyter han til ein
klassisk retorisk tradisjon, er vektlegginga av
preika som munnleg talehandling (actio). For
Webb er mélet at preika skal formidlast utan at
predikanten glottar ned i manus. Det er eit
systemetisk arbeid med struktur som gjer dette
mogleg.

Drofting

Eit av dei mest markante fotavtrykka "The New
Homiletic” har sett i preikefaget, er fornya vekt-
legging av kva struktur har 4 seie for meinings-
innhaldet i ei preike. Det & skulle skilje form og
innhald kan vere fatalt i homiletikken, fordi ein
da ikkje anerkjenner den teologien som er
implisitt i kommunikasjonsmetoden. Craddock
er tydeleg pa dette:

"Truleg er fi predikantar klar over kor mykje
preika sin struktur innverkar pa kvaliteten av
kyrkjelyden si tru. Prestar som veke etter veke
strukturerer preikene sine som argument,
som logiske resonnement for ein debatt, ten-
derar mot & gjere dette til hovudperspektiv i
trua for dei regelmessig tilhgyrarane. A vere
kristen vert da & vise at du har rett. Dei som
konsekvent brukar eit "for/etter”-skjema, pre-
gar inn inntrykket av at omvending er den
grunnleggande modellen for 4 bli ein kristen.
Preiker som stadig set opp for kyrkjelyden eit
"anten/eller” som maten a sja saker pa, bidrar
til overforenkling, lite fleksibilitet og inn-
trykket at trua alltid er ei tvingande avgjerd.
Som ein kontrast har "bade/og”-preiker ein
tendens til & utvida horisont og sympatiar,
men konfronterer aldri tilhgyraren til ei klar

avgjerd.” (1985:173ff)

Om ein samanliknar Craddock med den homile-

tiske tradisjonen Wisleff stir i, synes det klart at
fokus pa struktur har endra seg markant dei
siste femti r. Noko forenkla kan ein seie at faget
har gatt frd ei deduktiv til ei induktiv tilneer-
ming. Dette inneber at ein pd ein annan mate
enn tidlegare legg vekt pa korleis preika vert
opplevd, og korleis preika verkar pa tilhgyrarane
for & dra dei med i prosessen. Det er meir enn
ein kognitiv bodskap som skal formidlast; difor
er ikkje strukturen berre ein mite 4 ordna og
systematisera bodskapen, som i den deduktive
preika. Den induktive strukturen vert eit verktoy
for & skapa oppleving og innleving og dra til-
hgyraren inn i ei aktiv oppdaging av bodskapen
gjennom & bli fert med i prosessen fram mot
bodskapen pa slutten av preika. Tilhgyraren sin
erfaring vert ikkje berre eksempel, men bygge-
steinar i erkjenningsprosessen.

Kva praktisk-teologisk leerdom kan ein hente
frd dei ulike modellane me har drefta? Det vik-
tigaste er truleg at predikanten minner seg sjolv
om at struktur er viktig, og at det finst fleire
vegar til Rom. Det at ein er klar over at preiker
kan snekrast ut fra ulike lestar, kan vere fri-
gjerande.

Vil ein preika induktivt som Craddock, kan ein
starta med spersmalet: Kva betyr denne teksten
for korleis me kan tenke om Gud i dag? Sa kan
ein henta element fra erfaringar, Bibelen og
andre historier, og laga sma sekvensar som star
ved sida av kvarandre og byggjer opp mot ein
konklusjon. Skal ein folgje Lowry, kan ein starta
med menneskeleg erfaring av eit felt problem:
Kan vi tru at Gud er kjeerleik i dag nar verda er
slik ho er? Deretter kan ein gi inn pa motargu-
menta og la evangeliet koma inn og kasta lys
over problemet. Dette er ein variant av ein pro-
blem-lgysing-struktur. Ein annan variant er at
strukturer er tenkt som scener i ein film. I Butt-
ricks modell kan preika sjdast pa som fire—seks
sekvensar som heng saman i ein samtalelogikk,
som er bygd ut til tre minutts steg. Til saman vil
dei bli som ein filmsnutt som forer lyttaren fra
ein stad til ein annan.

For predikanten tek stilling til strukturspers-
maél, kan det vere nyttig at predikanten inn-
leiingsvis sper seg sjolv: Kva er det eg vil ha for-
midla inn i denne aktuelle samanhengen med
utgangspunkt i denne konkrete bibelteksten?

Med utgangspunkt i dette forsgker predikanten
4 formulere ein temasetning. Det er ikkje sik-
kert dette blir den endelige utgiva av tema-
setninga, men den bidrar til & gi fokus i arbei-
det.

For mange er det jakta pa eit tema, den raude
traden, noko som veks fram i lgpet av den fore-
buande prosessen. Eksegetiske tekstarbeid, kon-
tekstuell refleksjon, ben og meditasjon kan inn-
gd som naturlege element i denne. Samstundes
med at predikanten jaktar pi eit tydelig fokus,
vil vedkomande ogsa vaere opptatt av framdrift.
Preika ma ha ei rersle, og den ma kunne delast
inn i ulike "scener”. Kombinert med dette gjeld
det 4 finne ein raud trad, det i preika som bidrar
til & holde sekvensane saman. Ein sentral del av
det preikeforebuande arbeidet handlar om &
gjere val.

Det kan vere fruktbart & la prosessane knytte
til fokus, framdrift og utmeisling av sekvensar fa
flyte litt over i kvarandre. Dei treng ikkje for-
stdast som statiske element i ein strengt krono-
logisk prosess, men snarare som noko dyna-
misk som veks fram gjennom gjensidig pa-
verknad. Nar ein har gjort val om hovudretning,
kan ein lettare samle preikestoffet i grupper. Dei
ulike homiletikarane diskuterer kor omfattande
desse skal vere, og kva dei skal kallast. Men det
er semje om at sekvensane bgr vere distinkte, ha
ein indre logisk samanheng og samstundes vere
forskjellige fra kvarandre.

Det er vidare semje om at ein ber vite kva ein
vil med sekvensane. Skal dei teikna eit bilete av
ein idé eller tanke som hos Buttrick, eller orga-
niserast for & vera lette & hugse utan manus,
som hos Webb? Eller skal dei vera del av eit
narrativt/forteljingsplot, slik ein finn det hos
Lowry? Ein kan vidare speorje etter kva effekt dei
ulike sekvensane skal ha, kva dei tilferer, og kor
dei skal plasserast. Skal lgysinga koma for eller
etter problemet? Skal hovudbodskapen koma
forst eller som ein konklusjon pa ein prosess?
Skal ein ha stoff som talar til tanken eller til
kjenslene?

Det er viktig at strukturen heng saman og har
ein raud trad, klar logikk og rersle. Det oppnar
ein ved at dei sekvensane ein har, er einskap-
lege, og at det er tydeleg kva som er saman-
hengen fra den eine til den andre. Dersom ikkje

logikken gjev seg sjelv, er det naudsynt & lage
overgangar si tilhgyraren kan henga med, slik at
det ikkje berre vert lausrivne brokkar av gull-
korn. Da ma overgangen avslutta den ferre
sekvensen slik at tilhgyraren veit at ein skal ga
vidare, og hinta om korleis den komande sek-
vensen heng saman med den som var. Her kan
bruk av bindeord vise logikken i overgangen.
Dersom overgangane er uklare, vil den raude
traden verta uklar.

Sjelv den enklaste struktur har innleiing og
avslutning; dette er sarlege kritiske punkt i ei
preike. Innleiinga kan gje tilhgyraren hint om
kva det handlar om, og gjerne eit lofte som til-
hgyraren er interessert i at skal bli oppfylt. Inn-
leiinga skal og vera ein overgang til fyrste
sekvens av preika. Innleiinga er staden for &
skapa tillit til predikanten.

Dersom ein vel ein forteljingsstruktur, kan
det vera verdt & sja pa korleis filmdramaturgar
tenker om innleiing. For 4 skape interessere i
starten tek historia gjerne utgangspunkt i ein
konflikt mellom personar eller idear; dette er det
som driv filmen framover mot ei loysing. Det
kan vera to viljar som stir mot kvarandre, eller
noko som er ei hindring for at noko skal skje.
Mailet er & gjere lyttaren nyfiken, fa "huka” ved-
komande med ein struktur som er forma ut fra
ei spenningskurve, som hos Lowry.

Avslutninga skal koma nar ein har nadd malet
for preika, nir den eine bodskapen er formidla,
og loftet som eventuelt vart gjeve i innleiinga, er
oppfylt. Er det hovudvekt pa & lere kyrkjelyden
noko, kan ein ha ei oppsummering. Skulle ein
kalla til handling, kan avslutninga vera eit kall til
handling eller ei motiverande historie. Er malet
& vekke serskilde kjensler, ma preika avsluttast
med noko som forsterkar denne kjensla.

Avslutning

Det er krevjande & arbeide med homiletisk
formgjeving. Det krev bade kunnskap og ferdig-
heiter — og vilje til 4 leike med spraket. I nyare
norsk preiketradisjon har det etter vart syn ikkje
vore tilstrekkeleg fokus pid homiletiske form-
sporsmal. Det er viktig at predikantar i ferebu-
ingsprosessen ikkje berre tenker pa kva preika
skal ha av teologisk innhald, men samstundes
tenker over struktur. Me har med utgangspunkt

i Fred Craddock og nyare amerikansk homi-
letikk argumentert for at nettopp form og struk-
tur spelar inn — ogsd pa korleis det teologiske
meiningsinnhaldet vert oppfatta.

